
2026ستمبر25مارننگ گوجری  نيوز  بوليٹن  

************************ 
 يوه  آکاشوانی  جموں  ہے  محمد  اکرم تيں  خبر  سُنو۔

******************** 
 
 

CM  INDUSTRIAL  POLICY 
  35، 2026وزير  اعلی  عمر  عبدالله  نے  سيول  سيکرٹريٹ  سرينگر  مانہہ  جموں  کشمير  صنعتی  پاليسی

غا  مسعوده  غی  جائيزه  ميٹنگ  غی  صدارت  کی۔جائيزه  غے  دوران  وزير  اعلی  نے  اس  گل  ور  زور  
 پايو  کہ  نويں  پاليسی  نانہہ  ايک  جامع  تے  مسابقتی  ترغيباتی  فريم  ورک   فراہم  کرنو  چاہيے۔  جس  

مانہہ  ترجيحی  شعباں  تے  ابُهرتا  واه   سن  رائز  سيکٹرز  واسطے   توجہ  مرکوز  کی  جے  غی۔انُہاں   
نے  مقامی  صنعتاں  واسطے  مارکيٹ  توڑی  رسائی  نانہہ  مضبوط  بنان ،  کاروبار  کرن  تے  آسانی  
نانہہ  مزيد  بہتر  بنان  تے مقامی  روزگار پيدا  کرن  تے  مہارت  غی  ترقی  واسطے  پاليسی  مراعات   

نانہہ  نيڑے  توں  جوڑن  ور  زور  دتو۔انُہاں  نے  اس  گل  ور  زور  پايو  کہ  پاليسی  نانہہ  جموں  تے   
کشمير مانہہ  سرمايہ  کاری  ،  صنعتی  ترقی  تے  بامعنی  روزگار  واسطے  ايک  مضبوط  ماحولياتی  نظام 

تشکيل  دينو  چاہيے۔   
********************** 

CM  BILL 
وزير اعلی  عمر  عبدالله  جن  غے  کول  کہر  کوٹهاں  تے  شہری  ترقی  گو  قلمدان  وی  ہے۔  نے  کل  

مانہہ    2000جموں  کشمير  قانون  ساز  اسمبلی  غا  جاری  اجلاس  مانہہ  جموں  کشمير   ميونسپل  ايکٹ
, ايل  اے  بال   2026ترميم  کرن  واسطے  ايک  بل  پيش  کيو ۔  جموں  کشمير  ميونسپل ترميمی  بل

سرکاری  گيزيٹ  گا  اضافی  شماره مانہہ  پہلے  ہی  شائع  ہو  چُکو  ہے۔ 2026، 10نمبر  
*********************** 

ASSEMBLY  REJECTS BILL 
کردتو  ہے  جس  مانہہ  تجويز   جموں  کشمير  قانون  ساز  امسبلی  نے  پرائيوٹ  ممبر  بل  نانہہ  مسترد 

کيو  گيو  تهو  کہ  عوامی  نمائنداں  تے  سرکاری  ملازمين  واسطے  اپنا  بچاں  نانہہ  سرکاری  تعليمی  
اداراں  مانہہ  تعليم  دينو  لازمی  قرار  دتو  جے  ،  قانون  ساز  جس  نانہہ  ممبر  قانون  ساز  امسبلی  شيخ  

خورشيد  احمد  نے  متعارف  کرايو  تهو،  قانون  ساز  اسمبلی  غا  سپيکر  عبدل رحيم  راتهر  نے  ايوان    
مانہہ  پيش  کرن  غے  بعد  صوتی  ووٹ  نال  مسترد  کردتو۔اس  قدم  غی  مخالفت  کرتا  واں  وزير  تعليم   

و  جاسکتو۔  تے  اس  سکينہ  اتو  نے  کيو  کہ  اندراج  نانہہ  قانون  مجوزی  غے ذريعے  مجبور  نی  کي 
واسطے  اجتماعی  کوشش  کی  ضرورت  ہے۔انُہاں  نے سکول  غا  بنُيادی  ڈهانچہ  نانہہ  اپ  گريڈ  کرن   

 تے  اداراں  نانہہ  مضبوط  کرن  واسطے  جاری  حکومتی  اقدامات  ور  لوکہلی۔ 
********************* 

TEACHERS RXN 
بهر  مانہہ  اساتزه  نے  قانون  ساز  اسمبلی  غی  قرار  دار  غو  خير  مقدم  کيو  ہے  جس    جموں  کشمير

تيں  پہلاں    مقرر  کيا  گيا  اساتزه  واسطے  ٹيچر  اہليت  ٹيٹ  تيں  چهوٹ  غی   2019اکتوبر 31مانہہ
د  صوتی  ووٹ  نانہہ  قرار درخواست  کی  گئی  ہے۔اسمبلی  نے  اس  مثلہ  ور  دو  دن  غی  بحث  غے  بع

دار  مانہہ  مرکزی  حکومت  ور  زور  چايو  کہ  وے  ضروری  قانونی  اقدامات  کريں تے  چهوٹ  دين   
واسطے  قومی  کونسل  برائے  ٹيچر  ايجوکيشن  غے  ذريعے  نوٹفکيشن  جاری  کريں  اساتزه  نے کہيو  کہ 

اس  قدم  نال  مثلہ  غو  حل  وے  گو  تے  پہلاں  تيں  تعينات  افراد  غی  خدمات  نانہہ  تسليم  کرن  غی    
 امُيد  ملے  غی۔ 

********************** 
 
 
 



 
 

CS  LABOUR CODES 
چيف  سيکرٹری  اٹل  ڈلو  نے  کل  جموں  کشمير  مانہہ  چار  نواں  ليبر کوڈز  گا  نفاز  غی  صورتحال  غو  

بقيہ  رسمی  کاروائياں  مانہہ  تيزی  ليان  غی  ہدايت کی،  چيف   جائيزو  ليو  تے  متعلقہ  محکمہ  نانہہ 
سيکرٹری  نے کہيو  کہ  منتقلی نانہہ  کارکناں  غی  فلاح  و  بہبود  تے  سماجی  تحفظ  نانہہ  مضبوط  بنانو   

 چاہيے  تے  شفافيت  صنعتی  ہم  آہنگی  تے  موثر  ريگوليٹری  فريم  ورک  نانہہ  فروغ  دينو  چاہيے۔ 
********************* 

PROG  ANN 
گا  موقع  ور    2026ستمبر   نانہہ  عالمی  يوم  سياحت   27علاقائی  خبراں  آلو  شعبو  آکاشوانی  جموں

منٹاں  ور  مبنی  ايک  خصوسی  مباحثہ  پروگرام  چلاوے  غو ۔خصوصی    30تہاڑی  گا ڈهائی  بجے
ے  مصنوعی  ذہانت  گی  مدد  نال  سياحت  نانہہ  دوباره  بہتر  کرنو   نشريات  غو  موضوع ڈيجيٹل  ايجنڈا  ت

وے  گو  ۔اس  خصوصی  نشريات  مانہہ  مارا  مہمان  راشم ديپيکا  ڈائريکٹر  فاننس  محکمہ  سياحت  جموں 
کشمير  حکومت  پروگرام  گا  موضوع  ور  اپنا  ماہرانہ   خيالات  غو  اظہار  کريں  گی۔ پروگرام  غی    

 ميزبانی  ماری  اينکر  شروتی  کهجوريہ  کريں  غی۔ 
********************* 

FARMER TOUR KISHTWAR  
ڈپٹی  کمشنر  کشتواڑ  پنکج  کمار  شرما  نے  مرکزی  ماون  سکيم  زرعی  تکنيک  منيجمنٹ  ايجنسی  غے 

شی  دوره  غو  آغاز  کيو۔ دس  روزه  روزه  نمائ 5کساناں  بشمول  خواتين  کساناں  غا  بهدرواه  گا 80تحت 
غو  مقصد  کساناں  نانہہ  عملی  معلومات  فراہم  کرنو  ہے  تاکہ  جديد  زرعی  تے  اس  نال  منسلک  

 کاشتکاری  گا  طريقہ  نال  روشناس  ہوسکيں۔
******************* 


